
विदर्भाच्या विकासासाठी वरदान ठरणाऱ्या 
_अकोला - खंडवा - रतलाम मीटर गेज ते ब्रॉडगेज 
रूपांतरण प्रकल्पाचे_ काम अंतिम टप्प्यात आले 
आहे.  खासदार _श्री अनुप संजय धोत्रे_ यांच्या 
पाठपुराव्याला यश मिळाले असून कें द्रीय रेल्वेमंत्री 
_श्री अश्विनी वैष्णव_ यांनी लोकसभेत याची माहिती 
दिली.

319 किमी काम पूर्ण  
473 किमी लांबीच्या या मार्गापैकी _रतलाम 

- पातालपाणी 144 किमी, ओमकारेश्वर रोड - 
तुकाईतड 132 किमी आणि अकोला - अकोट 43 
किमी_ असे एकूण 319 किमीचे ब्रॉडगेज काम पूर्ण 
झाले आहे. उर्वरित कामासाठी जमीन संपादन, पूल 
आणि स्टेशनचे काम युद्धपातळीवर सुरू आहे.

*5 राज्ये थेट जोडणार, 10 राज्यांना फायदा*  
हा मार्ग पूर्ण झाल्यावर _मध्य प्रदेश, महाराष्ट्र , 

राजस्थान, तेलंगणा आणि आंध्र प्रदेश_ ही 5 राज्ये 
थेट जोडली जाणार आहेत.  तसेच या मार्गामुळे 
_गुजरात, दिल्ली, हरियाणा, पंजाब, उत्तर प्रदेश, 
बिहार, छत्तीसगड, कर्नाटक, तामिळनाडू आणि 
गोवा_ या दहा राज्यांमध्ये जाण्यासाठी विदर्भातील 
प्रवाशांना सुलभ आणि जलद सुविधा उपलब्ध 
होणार आहे.

*शेतकरी ते पर्यटक - सर्वांना लाभ*  
या रेल्वे मार्गामुळे *शेतकऱ्यांना त्यांचा कापूस, 

सोयाबीन, धान्य थेट मोठ्या बाजारपेठेत नेण्यास 
सुविधा* होणार आहे. त्यामुळे शेतमालाला योग्य 
भाव मिळण्यास मदत होईल.  व्यापारी आणि 
उद्योगांना* कच्चा माल व तयार मालाची स्वस्त 
वाहतूक करता येईल. वेगवेगळ्या भागात राहणाऱ्या 
नागरिकांना नोकरी, शिक्षण आणि आरोग्यासाठी 
प्रवास सुलभ होईल.  तसेच ओकंारेश्वर, उज्जैन, 
इंदरूसारख्या धार्मिक आणि पर्यटन स्थळांना 
जाणाऱ्या पर्यटकांनाही मोठा दिलासा मिळणार 

आहे. खा. अनुप धोत्रे म्हणाले, 
“हा केवळ रेल्वे मार्ग नाही तर 
विदर्भाच्या प्रगतीचा महामार्ग आहे. 
या प्रकल्पामुळे अकोला हे मध्य 
भारताचे महत्त्वाचे रेल्वे जंक्शन 
बनेल. शेतकरी, व्यापारी आणि 
सामान्य नागरिकांचे जीवनमान 
उंचावेल. पंतप्रधान नरेंद्र मोदी जी 
आणि रेल्वेमंत्री अश्विनी वैष्णव जी 
यांचे मी मनापासून आभार मानतो.”

किसान से पर्यटक तक - सभी 
को लाभ  

इस रेल मार्ग से *किसानों को अपना कपास, 
सोयाबीन, अनाज सीधे बड़ी मंडियों तक ले जाने की 
सुविधा मिलेगी. इससे *किसानों को उनकी उपज 
का उचित दाम मिलेगा.  

व्यापारियों और उद्योगों को कच्चे माल और 
तैयार माल का सस्ता परिवहन संभव होगा.  विभिन्न 
क्षेत्रों में रहने वाले नागरिकों को नौकरी, शिक्षा और 
स्वास्थ्य के लिए यात्रा आसान होगी.   साथ ही 
ओकंारेश्वर, उज्जैन, इंदौर जैसे धार्मिक और पर्यटन 
स्थलों* पर जाने वाले पर्यटकों को भी बड़ी राहत 
मिलेगी.

अकोला-खंडवा-रतलाम ब्रॉडगेजमुळे 5 राज्ये थेट अकोला-खंडवा-रतलाम ब्रॉडगेजमुळे 5 राज्ये थेट 
जोडणार - शेतकरी, व्यापारी, पर्यटकांना मोठा लाभजोडणार - शेतकरी, व्यापारी, पर्यटकांना मोठा लाभ

नवी दिल्लीच्या तालकटोरा 
स्टेडियम येथे कें द्रीय कामगार संघटना, 
प्रादेशिक संघटना आणि संयुक्त 
किसान मोर्चा यांच्या संयुक्त विद्यमाने 
आयोजित श्रमिक–शेतकरी राष्ट्रीय  
संमेलनात अकोल्यातून कॉ. नयन 
गायकवाड व देशभरातील हजारो 
कामगार, शेतकरी आणि विविध 
जनसंघटनांचे प्रतिनिधी सहभागी 
झाले. संमेलनात कें द्र सरकारच्या 
कामगार, शेतकरी, सार्वजनिक क्षेत्र 
आणि लोकशाहीविरोधी धोरणांवर तीव्र 
टीका करण्यात आली. तसेच श्रमिक–
शेतकरी ऐक्य अधिक बळकट करून 
देशव्यापी संघर्ष उभारण्याचा निर्धार 
व्यक्त करण्यात आला.

संमेलनात कॉम्रेड अमरजीत कौर 
आयटक राष्ट्रीय  महासचिव, कॉम्रेड 
राजन क्षीरसागर किसान सभा राष्टीय 
अध्यक्ष यांनी आपल्या म्हटले की 
कें द्र सरकारने लागू केलेल्या चार 
श्रम संहितांमुळे कामगारांचे संघटन 
स्वातंत्र्य, संपाचा अधिकार, सामूहिक 
वाटाघाटीचा अधिकार आणि सामाजिक 
सुरक्षा धोक्यात आल्याचा आरोप 
करण्यात आला. शेतकऱ्यांना हमीभाव, 
कर्जमाफी आणि शेतीचे कॉर्पोरेटकरण 
रोखण्याच्या मागण्यांकडे सरकार दरु्लक्ष 
करत असल्याची टीकाही करण्यात 
आली. देशातील वाढती बेरोजगारी, 
महागाई, सार्वजनिक उद्योगांचे 
खासगीकरण, शिक्षण व आरोग्य 
क्षेत्रातील वाढते व्यापारीकरण, परीक्षा 
घोटाळे, असंघटित क्षेत्रातील कामगारांचे 
प्रश्न, कंत्राटी व निश्चित मुदतीच्या 

रोजगारातील वाढ तसेच लोकशाही 
अधिकारांवरील निर्बंध याविषयीही 
संमेलनात गंभीर चितंा व्यक्त करण्यात 
आली. देशाच्या आर्थिक व सामाजिक 
विकासासाठी कामगार–शेतकरी 
ऐक्य मजबूत करणे ही काळाची गरज 
असल्याचे मत प्रतिनिधींनी मांडले.

संमेलनात पुढील प्रमुख मागण्या 
करण्यात आल्या : चारही श्रम संहिता व 
त्यांचे नियम तात्काळ रद्द करावेत; सर्व 
पिकांना सी-२ + ५० टक्के  सूत्रानुसार 
कायदेशीर हमीभाव (एमएसपी) देऊन 
सरकारी खरेदीची हमी द्यावी.

 वीज सुधारणा विधेयक मागे 
घ्यावे; सार्वजनिक क्षेत्रातील उद्योगांचे 
खासगीकरण, निर्गुंतवणूक व राष्ट्रीय  
मालमत्तेची विक्री थांबवावी; सर्व 
कामगारांसाठी किमान वेतन ₹४२,००० 
करून ते महागाई भत्त्याशी जोडावे; 
मनरेगा अंतर्गत २०० दिवस रोजगार व 
₹७०० दैनिक मजुरी द्यावी; सर्वांसाठी 
सामाजिक सुरक्षा, सार्वत्रिक पेन्शन 
आणि ईपीएस-९५मध्ये वाढ करावी; 
मंजूर रिक्त पदांवर तातडीने भरती 
करून रोजगारनिर्मिती करावी; शिक्षण 
व आरोग्यावरील सार्वजनिक खर्च 
वाढवावा; कंत्राटी, असंघटित, गिग 

व प्लॅटफॉर्म कामगारांना सामाजिक 
सुरक्षा द्यावी; तसेच महागाईवर नियंत्रण 
ठेवून सार्वत्रिक सार्वजनिक वितरण 
व्यवस्था प्रभावीपणे राबवावी.

संमेलनात आंतरराष्ट्रीय  शांततेचा 
पुरस्कार करत युद्धविरोधी भूमिका 
मांडण्यात आली. देशातील संविधान, 
लोकशाही आणि धर्मनिरपेक्ष 
मूल्यांचे संरक्षण करण्यासाठी सर्व 
लोकशाहीवादी शक्तींनी एकत्र येण्याचे 
आवाहन करण्यात आले. या संमेलनात 
१० ऑगस्ट रोजी देशभरातील कामगार 
कर्मचारी शेतकरी यांनी जिल्हा 
मुख्यालये व राज्यांच्या राजधानीत 
राज्यपाल कार्यालयांसमोर निदर्शने, 
मानवी साखळी, मागण्यांचे बिल्ले 
लावणे, रेल रोको, रस्ता रोको तसेच 
विविध आंदोलनात्मक कार्यक्रम 
आयोजित करण्याचा निर्णय घेण्यात 
आला.  १० ऑगस्ट रोजी राष्ट्र व्यापी 
आंदोलनात सहभागी होण्याचे 
आवाहन कॉ. रमेश गायकवाड, कॉ. 
नयन गायकवाड, कॉ. सुनीता पाटील, 
कॉ. मायावती बोरकर  कॉ. सुरेखा 
ठोसर कॉ. दरु्गा देशमुख, कॉ. सरोज 
मुर्तिजापूरकर, कॉ. ज्योती ताथोड, कॉ. 
सुनंदा पदमने, कॉ. महानंदा ढोक, कॉ. 
मंगला अढावु, कॉ. कल्पना महल्ले, कॉ. 
प्रिया वरोटे, कॉ. उषा देशमुख, कॉ. छाया 
वारके, कॉ. सविता प्रधान, कॉ. सुमित 
गायकवाड, कॉ. स्वाती गायकवाड, कॉ. 
पारस आगरकर, कॉ. मदन जगताप, 
कॉ. विद्याधर ढोरे, कॉ. संतोष मोरे सर्व 
सभासद जिल्हा तालुका कार्यकारणी 
अकोला यांनी केले आहे.

श्रमिक–शेतकरी राष्ट्रीय संमेलनात कें द्र सरकारच्या 
धोरणांविरोधात एल्गार; १० ऑगस्टपासून देशव्यापी आंदोलन

महाराष्ट्रा त ५०१२ अनुदानित 
महाविद्यालयातील सहायक प्राध्यापक 
भरती प्रक्रियेला सुरुवात झालेली दिसते,ही 
बऱ्याच वर्षापासून वाट पाहणाऱ्या इच्छू क 
उमेदवारांसाठी आशादायक बाब आहे. ही 
भरती प्रक्रिया ही पारदर्शक व निष्पक्षपणे 
होण्याची हमी राज्य शासनाने दिल्याने 
इच्छु क उमेदवारांसाठी उमेदवारांमध्ये 
उत्साह होता. महाराष्ट्र  शासनाने डीएचई 
(एनओसी) हे पोर्टल पण निर्माण केले. यात 
खाजगी शिक्षण संस्था ज्यांचे अनुदानित 
महाविद्यालये आहेत त्यांना बिदं ू नामावली 
तपासून सहायक प्राध्यापक भरतीची 
मान्यता दिली जात आहे. पण भरती प्रक्रिया 
ही ८ मार्च,२०१९ च्या महाराष्ट्र  शासनाच्या 
महाविद्यालयीन सहायक प्राध्यापक भरती 
प्रक्रियेच्या निर्णयानुसारच होणार आहे. यात 
जोडपत्र २ मधील नमूद ३-ब तक्त्यानुसार  
उमेदवारांची निवड यादी तयार होणार 
आहे.त्यात शैक्षणिक कामगिरीसाठी ८४, 
संशोधनासाठी ०६ व मुलाखतीसाठी १० गुण 
देण्यात येणार आहे. यात पीएचडी अधिक 
एम.फिल. असलेल्या उमेदवारांना २५ गुण, 
जेआरफ/नेट/ सेट उत्तीर्ण उमेदवारांसाठी 
१० गुण आहेत. विद्यापीठ अनुदान आयोगाने 
१ जुलै,२०२३ पासून सहायक प्राध्यापक 
पदासाठी नेट/ सेट/ स्लेट उत्तीर्ण असणे 
अनिवार्य केले आहे आणि फक्त पीएचडी 
धारकांना यातून सूट देण्यात आली आहे.

त्यामुळे पीएचडी जी अनिवार्य पात्रता 
नसताना त्याला २५ गुण देणे  निश्चितच 
चूकीचे आहे. तसेच नेट/ सेट/ स्लेट परीक्षा 
उत्तीर्ण असणे अनिवार्य असताना त्याला १० 

गुण देणे अन्यायकारक आहे. यामुळे निवड 
यादीत फक्त पीएचडी धारकच अधिक 
राहण्याची शक्यता नाकारता येत नाही व 
नेट/ सेट/ स्लेट उत्तीर्ण उमेदवार निवड 
यादीत नसण्याची शक्यता पण नाकारता 
येत नाही.त्यामुळे *नेट/ सेट/ स्लेट उत्तीर्ण 
उमेदवारांसाठी ही भरती प्रक्रिया मोठी 
अन्यायकारक ठरू शकेल.*

८ मार्च,२०१९ चा शासन निर्णय लागू 
आता लागू करताना १ जुलै,२०२३ चे 
विद्यापीठ अनुदान आयोगाचे  नेट/ सेट/ 
स्लेट बद्दलचे स्पष्टीकरण तरी लक्षात 
घेणे कायदेशीर रित्या महाराष्ट्र  शासनाला 
बंधनकारक होते. तसेच *सहायक 
प्राध्यापक भरती प्रक्रिया ही सालाबादप्रमाणे 
संस्थाचालकांच्या अध्यक्षेखालीच होत 
असल्याने निष्पक्ष व पारदर्शकपणे भरती 
प्रक्रिया होईलच याबद्दल आता शाश्वती 
नाही* कारण या पध्दतीने होणाऱ्या 
पदभरतीत मोठ्या प्रमाणात आर्थिक व्यवहार 
(गैर) होण्याचे नेहमीच ऐकीवात येते. 

येथे नमूद करावेसे वाटते की एकीकडे 
दि.२२ जुलै,२०२६ रोजी संचालक, उच्च 
शिक्षण,यांनी सहायक प्राध्यापक भरती 
प्रक्रियेसंदर्भात, माजी प्राचार्य एल. ए.पाटील 
यांच्या १६ फेब्रुवारी,२०२६ चा पत्राचा उल्लेख 
करीत, त्यांनी या सहायक प्राध्यापक भरती 
प्रक्रियेसंदर्भात केलेल्या सुधारणा/सूचना 
या धोरणात्मक असल्याने  याबाबत शासन 
स्तरावर आदेश होण्याची विनंती ही मा.अप्पर 
मुख्य सचिव उच्च व तंत्रशिक्षण विभाग यांना 
केली आणि दसुरीकडे सहायक प्राध्यापक 
भरती प्रक्रिया सुरू पण करण्यात आली.

प्राध्यापक भरती सालाबादप्रमाणे प्राध्यापक भरती सालाबादप्रमाणे 
(अ) पारदर्शकपणे?(अ) पारदर्शकपणे?

समान नागरी कायदा  मसुदा म्हणजे 
देशातील सर्व नागरिकांसाठी—त्यांच्या 
धर्माचा विचार न करता—विवाह, घटस्फोट, 
वारसाहक्क, दत्तकविधान आणि मालमत्ता 
हस्तांतरण यांसारख्या वैयक्तिक बाबींसाठी 
एकच समान कायदा तयार करणे. 
भारतामध्ये उत्तराखंड हे स्वातंत्र्यानंतर 
समान नागरी कायदा लागू करणारे पहिले 
राज्य ठरले आहे. उत्तराखंड सरकारने 
तयार केलेला मसुदा (Draft) हा सध्या या 
विषयावर मुख्य संदर्भ मानला जातो.
समान नागरी कायदा मसुद्यातील प्रमुख 

मुद्दे:
१. विवाह आणि नोंदणी

समान वय: लग्नासाठी मुलाचे वय 
किमान २१ वर्षे आणि मुलीचे वय किमान १८ 
वर्षे असणे अनिवार्य.

विवाह नोंदणी : सर्व धर्मांमधील 
विवाहांची नोंदणी  करणे कायदेशीररित्या 
बंधनकारक. नोंदणी न केल्यास सरकारी 

योजनांचा लाभ मिळणार नाही.
बहुपत्नीत्व/बहुपतीत्वावर बंदी: एकाच 

वेळी एकापेक्षा जास्त विवाह करण्यावर 
पूर्णपणे बंदी.

२. घटस्फोट आणि पोटगी
समान नियम: घटस्फोटासाठी पुरुष 

आणि महिला दोघांनाही समान कायदेशीर 
अधिकार आणि कारणे लागू होतील.

अनिष्ट प्रथांवर बंदी: हलाला, इद्दत, 
आणि तिहेरी तलाक  यांसारख्या प्रथांवर 
पूर्णपणे बंदी.

पोटगीचा अधिकार: घटस्फोटानंतर 
पत्नीला योग्य पोटगी मिळण्याची स्पष्ट 
तरतूद.

३. वारसाहक्क आणि मालमत्ता
मुलगा आणि मुलीला समान हक्क: 

वडिलांच्या किंवा कुटंुबाच्या संपत्तीवर मुला-
मुलींना (तसेच विवाहित मुलींना) समान 
अधिकार मिळतील.

आई आणि पत्नीचा अधिकार: 
संपत्तीच्या वाटणीत आई आणि पत्नी यांनाही 
मुलांइतकाच समान वाटा मिळेल.

अनौरस आणि औरस असा भेदभाव 
नाही: सर्व मुलांना मालमत्तेवर समान हक्क 
राहील.

४. दत्तक विधान:
सर्व धर्मीय नागरिकांना मूल दत्तक 

घेण्याचा कायदेशीर अधिकार मिळेल.
दत्तक प्रक्रियेत महिलांना पुरुषांइतकेच 

समान अधिकार मिळतील.
५. लिव्ह-इन रिलेशनशिप
नोंदणी अनिवार्य: लिव्ह-इन 

रिलेशनशिपमध्ये राहणाऱ्या जोडप्यांना 
त्याची अधिकृत नोंदणी करणे बंधनकारक 
असेल.

मुलांचे संरक्षण: लिव्ह-इन संबंधातून 
जन्मलेल्या मुलांना वैध मानले जाईल आणि 
त्यांना सर्व कायदेशीर अधिकार व मालमत्तेत 
वाटा मिळेल.

नोंदणी अनिवार्य:
लिव्ह-इनमध्ये राहणाऱ्या जोडप्याला 

(त्यात राहू लागल्यापासून १ महिना पूर्ण 
होण्याच्या आत) स्थानिक निबंधकाकडे 
जाऊन नोंदणी करणे बंधनकारक आहे. 
नात्यातून बाहेर पडताना  सुद्धा निबंधकाला 
अधिकृत माहिती देऊन नोंदणी रद्द करावी 
लागेल.

वयोमर्यादा: मुलीचे वय १८ वर्षे आणि 

मुलाचे वय २१ वर्षे असणे आवश्यक 
आहे. जर मुला-मुलीचे वय २१ वर्षांपेक्षा 
कमी असेल, तर नोंदणी करताना त्यांच्या 
पालकांना माहिती दिली जाईल.

फौजदारी कारवाईची तरतूद: लिव्ह-
इनची नोंदणी न करता एकत्र राहिल्यास 
३ महिन्यांपर्यंत तुरुं गवास किंवा १०,००० 
रुपये दंडाची तरतूद आहे.

महिला आणि मुलांचे संरक्षण:
जर पुरुषाने महिला जोडीदाराचा त्याग 

केला किंवा सोडले, तर महिलेला कोर्टाकडून 
पोटगी मागण्याचा पूर्ण अधिकार असेल.

लिव्ह-इन संबंधातून जन्मलेल्या मुलाला 
कायदेशीरदृष्ट्या ‘वैध’ मानले जाईल आणि 
त्याला सर्व वारसाहक्क मिळतील.

काय वगळले आहे? (अपवाद)

आदिवासी समाज : भारताची 
सांस्कृति क विविधता आणि आदिवासींच्या 
विशेष परंपरांचा आदर करत अनुसूचित 
जमातींना (ST) या कायद्याच्या मसुद्यातून 
वगळण्यात आले आहे.धार्मिक विधी: लग्न 
किंवा पूजेच्या धार्मिक पद्धतींमध्ये हस्तक्षेप 
केला जाणार नाही. कायदा फक्त कायदेशीर 
अधिकारांशी संबंधित आहे.

काही त्रुटी/उणिवा:
१) जर महिला जोडीदाराने पुरूषाचा 

त्याग केला तर यावर काय तरतुदी आहेत, 
हे स्पष्ट केले नाही.

२) बहुपत्नीत्व/बहुपतीत्वावर बंदी केली 
आहे, परंतु यावर काय दंड किंवा शिक्षा कशी 
आहे याची स्पष्ट माहीती दिली नाही.

समान नागरी कायदा राज्यात लागू 
झाल्यास निश्चितच नागरीकांचे हित जपले 
जाईल.

प्रा. प्रज्ञानंद थोरात
मो 9822674487

समान नागरी कायद्याचा मसुदा, तरतुदी आणि उणिवा

​१. जलपुनर्भरणाची सद्यस्थिती (Cur-
rent Scenario)

​आज भारतात आणि विशेषतः 
महाराष्ट्रा त जलपुनर्भरणाबाबत लोकांमध्ये 
जाणीव आणि जागृती वाढताना दिसत आहे. 
मात्र, प्रतिवर्षाच्या तुलनेत भूजलाची पातळी 
दिवसेंदिवस खालावत चालली आहे.

​भूजलाचा अतिउपसा: कें द्रीय भूजल 
बोर्डाच्या (CGWB) अहवालानुसार, 
भारतातील अनेक राज्ये (पंजाब, हरियाणा, 
राजस्थान आणि महाराष्ट्रा तील काही भाग) 
भूजलाच्या संकटाचा सामना करत आहेत. 
महाराष्ट्रा तील मराठवाडा, विदर्भ आणि उत्तर 
महाराष्ट्रा तील अनेक तालुके ‘डार्क  झोन’ 
(अतिशोषण झालेले भाग) म्हणून घोषित 
झाले आहेत.

​पावसाच्या पद्धतीत बदल: हवामान 
बदलामुळे पावसाचे दिवस कमी झाले 
आहेत, परंतु कमी वेळात जास्त पाऊस 
(Cloudbursts/Heavy Spells) 
पडण्याचे प्रमाण वाढले आहे. यामुळे पाणी 
जमिनीवर जिरण्याऐवजी वाहून (Run-off) 
जाते.

​शासकीय उपक्रम: महाराष्ट्रा त 
‘जलयुक्त शिवार अभियान’, ‘मागेल त्याला 
शेततळे’, आणि ‘अमृत सरोवर’ यांसारख्या 
योजनांद्वारे जलसंधारणाची आणि 
जलपुनर्भरणाची कामे मोठ्या प्रमाणावर 
हाती घेतली गेली आहेत.

​शहरी भागातील स्थिती: मुंबई, पुणे, 
नागपूर यांसारख्या मोठ्या शहरांमध्ये नवीन 
इमारतींसाठी ‘रेनवॉटर हार्वेस्टिंग’ (Rain-
water Harvesting) सक्तीचे करण्यात 
आले आहे. परंतु, त्याची प्रत्यक्षात प्रभावी 

अंमलबजावणी अजूनही अपेक्षित स्तरावर 
पोहोचलेली नाही.

​२. जलपुनर्भरणाच्या प्रमुख पद्धती
​भूजलाची पुनर्रचना करण्यासाठी 

खालील पद्धतींचा अवलंब केला जातो:
​छतावरील पावसाचे पाणी साठवणे 

(Rooftop Rainwater Harvesting): 
घरांच्या किंवा इमारतींच्या छतावर पडणारे 
पाणी पाईपद्वारे एकत्र करून ते विहिरी, 
बोअरवेल किंवा जमिनीत तयार केलेल्या 
खड्ड ्यांमध्ये (Recharge Pits) सोडले 
जाते. ​शेततळी आणि बंधारे: ग्रामीण भागात 
नाले अडवून साखळी सिमेंट बंधारे (CNB), 
मातीचे नाला बांध, आणि शेततळ्यांच्या 
माध्यमातून पाणी अडवून जमिनीत 
जिरवले जाते. ​बोअरवेल पुनर्भरण (Bore-
well Recharge): कोरड्या पडलेल्या 
बोअरवेलभोवती खड्डा करून, त्यात वाळू, 
बारीक खडी आणि कोळशाचे थर देवून 
गाळलेले पावसाचे पाणी थेट बोअरवेलमध्ये 
सोडले जाते.

​शोषखड्डे (Soak Pits): घरातील किंवा 
परिसरातील सांडपाणी व पावसाचे पाणी 
जमिनीत जिरवण्यासाठी शोषखड्ड ्यांचा 
वापर केला जातो.

​३. सद्यस्थितीतील प्रमुख आव्हाने
​जलपुनर्भरणाबाबत प्रगती होत असली, 

तरी काही गंभीर आव्हाने समोर आहेत:

​अंमलबजावणीतील उदासीनता: 
शहरांमध्ये नियमानुसार रेनवॉटर 
हार्वेस्टिंगची यंत्रणा उभारली जाते, पण 
नियमित देखभालीअभावी (Mainte-
nance) ती काही वर्षांत बंद पडते.

​ज्ञानाचा आणि तंत्रज्ञानाचा अभाव: 
ग्रामीण भागात शास्त्रीय पद्धतीने (Scien-
tific Approach) पुनर्भरण न केल्यास 
दषूित पाणी भूजलात मिसळण्याचा धोका 
असतो.

​अतिक्रमण आणि काँक्रीटीकरण: 
शहरांमध्ये जमिनीचे काँक्रीटीकरण 
झाल्यामुळे पावसाचे पाणी जमिनीत 
जिरण्यासाठी नैसर्गिक जागाच उरलेली 
नाही.

​सार्वजनिक सहभागाची कमतरता: 
जलपुनर्भरणाकडे अजूनही बऱ्याचदा 
“शासनाचे काम” म्हणून पाहिले जाते, 
“माझे कर्तव्य” म्हणून नाही.

​४. उपाय आणि भविष्याची दिशा
​जलपुनर्भरण ही केवळ एक मोहीम न 

राहता ती लोक चळवळ (Mass Move-
ment) बनणे गरजेचे आहे. यासाठी 
खालील गोष्टींवर भर देणे आवश्यक आहे:

​लोकसहभाग (Community Par-
ticipation): पाणी फाउंडेशनच्या ‘सत्यमेव 
जयते वॉटर कप’ सारख्या स्पर्धांनी हे सिद्ध 
केले आहे की, लोकसहभागातून गावेच्या 

गावे पाणीदार होऊ शकतात.
​तंत्रज्ञानाचा वापर: जिओ-टॅगिगं, 

सॅटेलाईट मॅपिगं आणि भूगर्भीय सर्वेक्षणाचा 
वापर करून कुठे आणि कसे पुनर्भरण 
करावे, याचा अचूक आराखडा तयार करणे.

​कडक नियमावली आणि प्रोत्साहन: 
ज्या इमारती किंवा संस्था प्रभावीपणे 
जलपुनर्भरण करतील, त्यांना मालमत्ता 
करात (Property Tax) सवलत देणे 
आणि नियम मोडणाऱ्यांवर दंडात्मक 
कारवाई करणे.

​जलसाक्षरता (Water Literacy): 
शाळा, महाविद्यालये आणि सामाजिक 
माध्यमांतून पाण्याचा पुनर्वापर आणि 
पुनर्भरणाचे महत्त्व सातत्याने रुजवणे.

​निष्कर्ष
​पाणी हा असा एकमेव नैसर्गिक स्त्रोत 

आहे ज्याला कोणताही कृत्रिम पर्याय 
नाही. आपण निसर्गाकडून जेवढे पाणी 
विहिरी आणि बोअरवेलच्या माध्यमातून 
उपसतो, तितकेच किंवा त्यापेक्षा जास्त 
पाणी जमिनीत परत पोहचवणे ही काळाची 
गरज आहे. जलपुनर्भरण ही आज केलेली 
गुंतवणूक उद्याच्या पिढीचे भविष्य सुरक्षित 
करेल. “पाणी अडवा, पाणी जिरवा” हा केवळ 
नारा न ठेवता ती आपल्या जीवनशैलीचा 
एक भाग बनवणे हेच आजच्या सद्यस्थितीत 
अत्यंत आवश्यक आहे.

जलपुनर्भरण: सद्यस्थिती, 
आव्हाने आणि भविष्याची दिशा

“जल हेच जीवन आहे” हे 
वाक्य आपण लहानपणापासून 

ऐकत आलो आहोत, परंतु आजच्या 
काळात हे केवळ एक सुविचार 
न राहता अस्तित्वाची खरी गरज 
बनले आहे. वाढती लोकसंख्या, 

शहरीकरण, हवामान बदल आणि 
अनियंत्रित औद्योगिकीकरण यामुळे 

पाण्याची मागणी प्रचंड वाढली 
आहे. दसुऱ्या बाजूला, भूजलाचा 

(Groundwater) अमर्याद उपसा 
झाल्यामुळे विहिरी आणि बोअरवेल 
(कूपनलिका) कोरड्या पडत आहेत. 

अशा परिस्थितीत जलपुनर्भरण 
(Rainwater Harvesting and 
Groundwater Recharge) हा 

जलसंकटावर मात करण्याचा सर्वात 
प्रभावी आणि शाश्वत मार्ग ठरत आहे.

